
HOOFSTUK 1
INLEIDING

“As a vehicle which admits a person to the status of a contributing, productive
member of society, employment is seen as providing recognition of the individual’s
being engaged in something worthwhile. It gives the individual a sense of
significance. By realizing our capabilities and contributing in ways society
determines to be useful, employment comes to represent the means by which most
members of our community can lay claim to an equal right of respect and of concern
from others. It is this institution through which most of us secure much of our self-

respect and self-esteem.””!

1. Die ter sake bepalings van die Wet op Basiese Diensvoorwaardes

Artikel 9 van die Wet op Basiese Diensvoorwaardes® stel n standaardwerkweek van
45 uur per week vas. Artikel 10(1) bepaal dat 'n werkgewer nie van 'n werknemer mag
vereis of hom of haar mag toelaat om meer as tien uur oortyd in 'n week te werk nie.
Ingevolge artikel 6(1) is hierdie bepalings nie van toepassing met betrekking tot
senior bestuurswerknemers, werknemers in diens as verkoopspersoneel wat na die
persele van klante reis en hulle eie werkure re€l, en werknemers wat minder as 24 uur
in 'n maand vir ‘n werkgewer werk nie. Ingevolge artikel 6(3) is die bepalings ook nie
van toepassing op werknemers wat jaarliks meer as ’n vasgestelde bedrag verdien

nie.’

Die Wet maak voorsiening vir bepaalde wysigings van die standaardbepalings by
wyse van sektorale en ministeriéle vasstellings en kollektiewe ooreenkomste. Die
implikasie is dat in die algemeen werknemers op wie die vasstellings van toepassing
is, nie langer as 55 uur per week by dieselfde werkgewer mag werk nie. Werknemers

wat langer as 55 uur per week werk of sou wou werk, en sou verkies om die langer

' Reiter & Swan 1980: 324.

2 Wet op Basiese Diensvoorwaardes 75 van 1997. Artikel 3 reél die toepassing van die Wer. Sien Du
Plessis & Fouché: 36-37.

* Die studie verwys na die vermelde bepalings wat die vasstelling van maksimum werkure reél as die
ter sake maatreéls.

tydperk by dieselfde werkgewer te werk, word dus beperk met betrekking tot hulle

keuse van 'n werkgewer.

Die studie plaas hierdie bepalings en die effek daarvan onder die soeklig van die

Grondwet.*

2. Regsvergelyking

Aangesien Amerikaanse, Duitse en Kanadese konstitusionele regsbeginsels neerslag
vind in die Suid-Afrikaanse Grondwet en in beslissings van die Suid-Afrikaanse
Konstitusionele Hof wat relevant is in die konteks van die studie, word deurlopend na
die benadering in hierdie lande verwys. In al drie die lande, soos in Suid-Afrika, het
historiese werklikhede n ingrypende effek op die ontwikkeling, erkenning en
toepassing van grondwetlike beginsels gehad. Aangesien die Amerikaanse Grondwet
reeds sedert 1787 dateer, verwys die studie in hierdie verband in meer besonderhede
na die Amerikaanse grondwetlike ontwikkeling. In die algemeen word kennis geneem
van die feit dat die effek van relevante omstandighede verreken moet word wanneer

regsvergelykend na die grondwetlike benadering in ander lande verwys word.

3. Uiteensetting van die ter sake bepalings met verwysing na die doelwitte van die

Wet op Basiese Diensvoorwaardes

Die vermelde bepalings word in Hoofstuk 2 van die studie uiteengesit. In samehang
daarmee word die doelwitte van die Wet op Basiese Diensvoorwaardes, naamlik om
ekonomiese ontwikkeling en maatskaplike geregtigheid te bevorder deur aan die
Republiek se verpligtinge as lidland van die Internasionale Arbeidsorganisasie (IAO)
te voldoen, en deur uitvoering te gee aan die reg op billike arbeidspraktyke wat in
artikel 23 van die Grondwet verskans is, ontleed. Laasgenoemde aspek word meer
breedvoerig in Hoofstuk 6 van die studie behandel. Dit blyk uit die bespreking dat

tans binne die IAO 'n tendens bestaan om fundamentele regte te herbeklemtoon en

* Grondwet van die Republick van Suid-Afrika 108 van 1996.



weg te beweeg van 'n rigiede beperking van werkure. Verskillende omstandighede in

verskillende lande word sodoende geakkommodeer.

Die werksituasie in Suid-Afrika is kompleks. Die werkloosheidpersentasie is
onaanvaarbaar hoog en die vlak van noodsaaklike opleiding ten einde die ekonomie te
stimuleer en sodoende werksgeleenthede te skep, onaanvaarbaar laag. Die
voortslepende effek van diskriminasie in die voor-grondwetlike bedeling, spesifiek
met betrekking tot opleidings- en werksgeleenthede, dra uit 'n menseregte-oogpunt by
tot die kompleksiteit van die situasie. Suid-Afrika se omstandighede vereis dat die
effek van maatreéls wat werkure reguleer noukeurig nagevors word ten einde te
verseker dat die doelwitte van die Wet op Basiese Diensvoorwaardes en van die

Grondwet inderdaad gedien word.

4. Die effek van die ter sake bepalings met betrekking tot vryheid en

menswaardigheid

Hoofstuk 3 van die studie ondersoek die effek van die ter sake maatreéls met
betrekking tot die grondwetlik-beskermde vryheid en menswaardigheid van persone
wat langer as die vasgestelde maksimum aantal ure by dieselfde werkgewer sou wou
werk, maar weens die ter sake maatreé€ls langer ure by verskillende werkgewers werk,
of nie langer ure werk nie. Grondwetlike perspektiewe op die begrippe
menswaardigheid en vryheid, met verwysing na vryheid van die persoon en vryheid
om te kontrakteer, word bespreek, met verwysing na menswaardigheid en vryheid as
internasionaal-erkende menseregtebeginsels en as grondwetlike begrippe in Duitsland,
Amerika, Kanada en Suid-Afrika. Dit is deurgaans n grondliggende tema van die
studie dat werk meer is as 'n handelsooreenkoms ingevolge waarvan arbeid verkoop
word. Werk en die diensverhouding hou direk met persoonlikheidsontwikkeling en
menswaardigheid verband. Die bespreking lei tot 'n gevolgtrekking dat die ter sake
maatreéls op die betrokke werknemers se menswaardigheid en vryheid van persoon,

met inbegrip van die vryheid om te kontrakteer, inbreuk maak.

Die bespreking van die menswaardigheidsvraag geskied ook in die konteks van die
verskansing van sosio-ekonomiese regte in die Grondwet. Die ter sake maatreéls word

substantief gemeet aan die redelikheidsmaatstaf wat die Grondwet stel met betrekking



tot die vraag of maatreéls gevolg gee aan die verpligting van die staat om ingevolge
artikels 26, 27 en 28 van die Grondwet sosio-ekonomiese regte te beskerm en
verwesenlik. Die gevolgtrekking word gemaak dat die maatreéls nie ooreenkomstig
hierdie maatstaf redelik is nie, en dat die inbreuk van die maatreéls op die regte van
diegene wat langer ure by dieselfde werkgewer sou wou werk, nie op hierdie basis

geregverdig kan word nie.

5. Die effek van die ter sake bepalings met betrekking tot gelykheid

Hoofstuk 4 toon aan dat die maatreéls indirek onbillik diskrimineer op grond van ras
en geslag, asook op grond van sosio-ekonomiese status. Hierdie gevolgtrekkings word
gebaseer op 'n substantiewe ontleding van die effek van die differensiasie ingevolge
die ter sake maatreéls tussen verskillende kategorie€ werknemers. Dit blyk dat die
maatreéls diskriminasiepatrone van die verlede versterk. Die maatreéls bemoeilik
pogings van mense wat eienaarskap van hulle strewe na menswaardigheid en
persoonlikheidsontwikkeling neem, om hulle agterstand te oorkom. Daarbenewens
beperk die maatreéls die geleentheid tot selfvervulling van diegene wat daaraan
onderwerp is en wat beroeps- en lewensbevrediging uit langer werkure by dieselfde
werkgewer sou put. In die proses word die staat se vermo€ om positief aan die
bevordering van maatskaplike geregtigheid en sosio-ekonomiese vooruitgang gevolg

te gee, benadeel.

6. Die effek van die ter sake bepalings met betrekking tot die vryheid van bedryf,

beroep en professie

In Hoofstuk 5 word die reg op vryheid van bedryf, beroep en professie ingevolge
artikel 22 van die Grondwet bespreek. Verskillende standaarde van hersiening geld
met betrekking tot beroepskeuse en beroepsbeoefening. Wanneer regulering die keuse
van 'n professie raak, moet dit ingevolge artikel 36 getoets word en moet dieselfde
standaard gehandhaaf word as wat sou geld indien die regulasie enige van die regte
wat in die Handves van Regte verskans is, sou beperk. Regulering van
beroepsbeoefening moet slegs rasioneel wees. Daarbenewens moet dit ook nie op
ander grondwetlike regte inbreuk maak nie. Dit is duidelik dat die vasstelling van

maksimum werkure die beroepsbeoefening van werknemers op wie dit van toepassing



is, reguleer. Daar is reeds in die studie aangetoon dat die ter sake maatreéls rasioneel
met die legitieme doelwitte daarvan verbind is. Daar is egter ook aangetoon dat die
maatre€ls op fundamentele grondwetlike regte inbreuk maak. Op hierdie basis maak
die maatreéls dus inbreuk op die vryheid van bedryf, beroep en professie en moet dit,

ten einde grondwetlik te wees, die artikel 36-toets slaag.

7. Die effek van die ter sake bepalings met betrekking tot billike arbeidspraktyke

en kollektiewe bedinging

Soos vermeld, is dit 'n primére doelwit van die Wet op Basiese Diensvoorwaardes om
gevolg te gee aan die reg op billike arbeidspraktyke wat deur artikel 23(1) van die
Grondwet verskans word. Hoofstuk 6 van die studie fokus op artikel 23(1) wat bepaal
dat elkeen n reg op billike arbeidspraktyke het, asook op artikel 23(5) wat 'n reg op
kollektiewe bedinging verleen. Die verband tussen billike arbeidspraktyke en
kollektiewe bedinging word beklemtoon. Daar word aangetoon dat, met inagneming
van die regsaard van die diensverhouding, die maatreéls, in plaas daarvan om
werknemers wat weens die ter sake maatreéls by verskillende werkgewers langer
werk, of nie langer werk nie, se posisie in die diensverhouding te versterk, n
negatiewe effek op hulle werksekuriteit het, en derhalwe onbillik is. Met betrekking
tot artikel 23(5) is die posisie dat die bedingingsopsies van vakbondlede en
werkgewers buite bedingingsrade ernstig deur die vasstelling van minimum
standaarde beperk word. Wat werkure betref, word slegs beperkte ruimte vir variasie
van die voorwaardes in die Wet gelaat. Tog is dit nouliks denkbaar dat onafhanklike
vakbonde vrywillig tot die nadeel van die betrokke werknemers tot langer werkure sal

toestem.

8. Die regverdigbaarheid van beperkings deur die ter sake bepalings op die

vermelde grondwetlike vryhede en regte

Hoofstuk 7 pas die artikel 36-toets vir die regmatigheid van beperkings van
grondwetlike regte toe met verwysing na die belangrikheid van die doel van die
beperking, die aard en omvang van die beperking, die verband tussen die beperking en
die doel daarvan en minder beperkende wyses om die doel te bereik. Regsvergelykend

word op die Kanadese regsposisie gefokus. Die benadelende effek van die ter sake



maatreéls en die mate waartoe die doelwitte van die maatreéls bevorder word, word
ingevolge die toepaslike proporsionaliteitstoets opgeweeg. Die gevolgtrekking word
gemaak dat die inbreuk van die ter sake maatre€ls op die grondwetlike regte van
diegene wat weens die ter sake maatreéls by verskillende werkgewers langer ure werk

of nie langer ure werk nie, nie geregverdig is nie.



HOOFSTUK 2

DIE WET OP BASIESE DIENSVOORWAARDES

1. Inleiding

Die doel van hierdie hoofstuk is om artikels 9 en 10 van die Wet op Basiese
Diensvoorwaardes in die konteks van die Wert te interpreteer. Dit verg dat kennis
geneem word van die doelwitte en toepassingsveld van die Wet. Aangesien dit n
primére oogmerk van die Wet is om aan die Republiek se verpligtinge as lidland van
die Internasionale Arbeidsorganisasiec (IAO) te voldoen, en aangesien die IAO
internasionale riglyne met betrekking tot aanvaarbare arbeidstandaarde daarstel, word
die toepaslike konvensies, aanbevelings en nuwe tendense in die benadering van die
IAO bespreek. Die ander primére oogmerk van die Wet, naamlik om uitvoering te gee
aan die reg op billike arbeidspraktyke wat in artikel 23 van die Grondwet verskans is,

word slegs vermeld, aangesien dit later in die studie breedvoerig bespreek sal word.

Die posisie met betrekking tot werkure in enkele lande word kortliks bespreek.
Hierdie lande is invloedryke lede van die IAO. Tog is die benadering met betrekking
tot werkure uiteenlopend. Hierdie feit ondersteun tendense in die benadering van die
IAO wat erkenning gee aan die diversiteit van ekonomiese en sosiale omstandighede
in verskillende lande en die gepaardgaande behoefte om werktyd met inagneming van

hierdie omstandighede te reél.

2. Die regulering van werktyd deur die Wet

2.1 Die inkomstegrens en uitsonderings

Ingevolge die bepalings van die Wet met betrekking tot werktyd mag werknemers wat
minder as 'n jaarlikse inkomste, soos deur die Minister Vasgestel,5 verdien, met die

uitsondering van senior bestuurswerknemers, werknemers in diens as

verkoopspersoneel wat na die persele van klante reis en hulle eie werkure reél, en

> Staatskoerant 30720 GK100 RK 8828 01-02-2008 stel die bedrag op R149 376 per jaar vas.



werknemers wat minder as 24 uur n maand vir n werkgewer werk, nie op n
deurlopende basis meer as 45 standaard-ure en 10 uur oortyd per week, dus n
maksimum van 55 uur per week, vir dieselfde werkgewer werk nie.® Die begrip
“seniorbestuurswerknemer” word omskryf as n werknemer wat die gesag het om
werknemers te huur, te dissiplineer en te ontslaan, en om die werkgewer intern en

ekstern te verteenwoordig.’

In die konsepkennisgewing met betrekking tot die eerste vasstelling van die jaarlikse
inkomstegrens® word die voorgestelde bedrag gemotiveer op die basis dat dit 10% van
alle werknemers van die betrokke bepalings sal uitsluit. Hierdie persentasie is
saamgestel uit 23% senior amptenare, bestuurders of wetgewers, 20% professionele
persone, 27% tegnici of geassosieerde professionele persone en 15% operateurs en
monteerders, in totaal 85% van die 10%. Die oorblywende 15% word nie aan
spesifieke beroepe gekoppel nie. Die persentasie van alle werknemers wat gekoppel
aan beroepe uitgesluit is, is dus 8.5%. Daar word aangevoer dat, volgens die
oortuiging van die Departement, die meeste van hierdie verdieners nie die beskerming
van die relevante maatreé€ls benodig nie. Sou die plafon hoér wees, sou minder
verdieners uitgesluit word, maar sou 'n groter aantal persone, veral professionele
persone wat nie noodwendig die beskerming van die Wet benodig nie, ingesluit wees.

Die teenoorgestelde posisie sal bestaan indien die plafon laer is.

6 Artikel 6(1) van die Wet bepaal dat Hoofstuk II, behalwe artikel 7, nie van toepassing is nie op senior
bestuurswerknemers, werknemers in diens as verkoopspersoneel wat reis na die persele van klante en
wat hulle eie werkure reél en werknemers wat minder as 24 uur 'n maand vir 'n werkgewer werk.
Artikel 7 bepaal dat elke werkgewer die werktyd van elke werknemer moet reél ooreenkomstig die
bepalings van enige wet wat beroepsgesondheid en -veiligheid reél, met behoorlike inagneming van die
gesondheid en veiligheid van werknemers, met behoorlike inagneming van die Goeie Praktykkode oor
die Reéling van Werktyd ingevolge artikel 87(1)(a) uitgereik, en met behoorlike inagneming van
werknemers se gesinsverantwoordelikhede. Artikel 6(2) bepaal soos volg: “Artikels 9, 10(1), 14(1),
15(1), 17(2) en 18(1) is nie van toepassing nie op werk wat sonder versuim gedoen moet word as
gevolg van omstandighede waarvoor daar nie redelikerwys van die werkgewer verwag kon word om
voorsiening te maak nie en wat nie gedurende hulle gewone werkure deur werknemers verrig kan word
nie.” Artikel 6(3) bepaal dat die Minister ’n vasstelling moet doen om die toepassing van Hoofstuk II
op enige kategorie werknemers wat meer verdien as ’n bedrag in daardie vasstelling vermeld, uit te
sluit. Hoofstuk II re€l werktyd.

7 Wet op Basiese Diensvoorwaardes artikel 1.

¥ Staatskoerant 19091 GK 967 RK 6245 24-07-1998.



Die Labour Force Survey’ van September 2007 toon aan dat poste persentasiegewys
soos volg tussen alle werknemers verdeel is: bestuurders 6.7%, professionele persone
6.4%, tegnici 9.5%, klerke 9.1%, verkoops- en dienspersoneel 12.1%, opgeleide
persone in posisies in die landbou 2.6%, vakmanne 13.8%, masjien-operateurs 9.5%,

elementére posisies 22% en huiswerkers 8%.

Die totale aantal werknemers in die vermelde beroepskategorie€¢ wat deur die 8.5%
werknemers wat uitgesonder is, verteenwoordig word, maak dus 'n totaal van minstens
22.6% van alle werknemers uit. Geen rasionaal waarom die ander 14.1% werknemers
in die vermelde beroepskategorie€ nie ook uitgesonder word nie, is egter aangebied
nie. Daar kan geredelik aanvaar word dat verskillende salarisskale verklaar waarom
15% van die 10% werknemers wat uitgesonder is, aanleg- of masjien-operateurs is,
terwyl bestuurders en professionele persone in totaal 13.1% van alle werknemers

verteenwoordig.

2.2 Artikels 9 en 10

Artikels 9 en 10 van die Wet bevat verbiedende bepalings gerig op werkgewers. 'n
Limiet word geplaas op die gewone werkure en op die oortydure wat n werkgewer

met n werknemer mag ooreenkom.

Artikel 9 bepaal soos volg: “(1) Behoudens hierdie Hoofstuk mag 'n werkgewer nie
van n werknemer vereis of hom of haar toelaat om meer as (a) 45 uur in 'n week te
werk nie; en (b) nege uur op n dag te werk nie indien die werknemer op vyf dae of
minder in n week werk; of (c) agt uur op n dag te werk nie indien die werknemer op
meer as vyf dae in n week werk.

(2) 'n Werknemer se gewone werkure ingevolge subartikel (1) kan by ooreenkoms
verleng word met tot 15 minute op 'n dag maar met hoogstens 60 minute in 'n week,
ten einde 'n werknemer wie se pligte insluit om lede van die publiek te bedien, in staat
te stel om na die voltooiing van gewone werkure voort te gaan om daardie pligte te

verrig.

? Statistics South Africa. Labour Force Survey 2007: 15:
<http://www.statssa.gov.za/publications/statsdownload.asp?PPN=P0210&SCH=4133.>




(3) Bylae 1 stel prosedures in vir die progressiewe vermindering van die maksimum
gewone werkure tot 'n maksimum van 40 gewone werkure per week en 8 gewone

werkure per dag.”

Artikel 10 bepaal soos volg: “(1) Behoudens hierdie Hoofstuk mag 'n werkgewer nie
van 'n werknemer vereis of hom of haar toelaat om (a) oortyd te werk nie, behalwe
ooreenkomstig 'n ooreenkoms; (b) meer oortyd te werk nie as 10 uur in 'n week.

(1A) 'n Ooreenkoms ingevolge subartikel (1) mag nie van n werknemer vereis of hom
of haar toelaat om meer as 12 uur op enige dag te werk nie.

(2) n Werkgewer moet aan 'n werknemer vir enige oortyd gewerk een en 'n half maal
die werknemer se loon betaal.

(3) Ondanks subartikel (2) kan 'n ooreenkoms bepaal dat n werkgewer aan (a) n
werknemer nie minder as die werknemer se gewone loon betaal vir oortyd wat gewerk
is en die werknemer minstens 30 minute tyd vry met betaling gee vir elke uur oortyd
gewerk; of (b) n werknemer minstens 90 minute tyd vry met betaling gee vir elke uur
oortyd gewerk.

(4)(a) n Werkgewer moet tyd vry met betaling ingevolge subartikel (3) gee binne een
maand nadat die werknemer daarop geregtig geword het. (b) n Skriftelike
ooreenkoms kan die tydperk beoog deur paragraaf (a) tot 12 maande verleng.

(5) 'n Ooreenkoms wat ingevolge subartikel (1) met 'n werknemer aangegaan word
wanneer die werknemer begin werk, of gedurende die eerste 3 maande van diens,
verstryk na 1 jaar.

(6)(a) n Kollektiewe ooreenkoms kan die maksimum toegelate oortyd tot 15 uur per
week verleng.

(b) n Kollektiewe ooreenkoms beoog in paragraaf (a) kan vir hoogstens 2 maande in

enige tydperk van 12 maande van toepassing wees.”

Werknemers is geregtig op voorgeskrewe minimum etenspouses'’ en, in die
algemeen, op daaglikse en weeklikse rustye van onderskeidelik 12 en 36

11
aaneenlopende ure.

' Wet op Basiese Diensvoorwaardes: artikel 14.
" Wet op Basiese Diensvoorwaardes: artikel 15.

Daar is geen verwysing in die artikels dat werkure by 'n ander werkgewer in ag
geneem moet word nie. Daar is ook geen algemene verbandhoudende bepaling in die
Wet wat direk op werknemers gerig is en wat bepaal dat werknemers nie meer as n
vasgestelde aantal ure per dag mag werk nie. Dit is insiggewend om die wetgewing in
hierdie verband met Artikel 2(1) van die Duitse Wet op Werkure'? te vergelyk.
Laasgenoemde artikel bepaal pertinent dat werkure by meer as een werkgewer
bymekaargetel moet word by berekening van die aantal werkure waarna die Wet

VErwys.

n Interpretasie dat werkure by 'n ander werkgewer in ag geneem moet word wanneer
oortyd bereken word, word nie in leidende handboeke aan die hand gedoen nie, is nie
in die hof geargumenteer nie en vind ook nie in die praktyk toepassing nie.'
Sodanige interpretasie sou ernstige regsonsekerheid ten opsigte van
verantwoordelikheid vir oortydbetaling meebring. Die aangeleentheid sal
gekompliseer word deur die feit dat, indien die werknemer vir een van die
werkgewers vir minder as 24 uur werk, die bepalings met betrekking tot werkure nie
op daardie werkgewer van toepassing sal wees nie. In die vermelde bekendstelling
van die verslag oor die vermindering van weeklikse werkure na 40 uur op 17 Oktober
2000, het die Minister van Arbeid dan ook die beoefening van 'n tweede beroep

benewens oortyd genoem as n opsie om meer ure as die standaard-ure te werk.'*

Die implikasie is dat 'n werknemer, behalwe die maksimum ure, oortyd ingesluit, wat
die werknemer by sy of haar primére werkgewer werk, ook by 'n ander werkgewer
standaard-ure kan werk. In die lig daarvan dat Hoofstuk II van die Wet wat werkure
re€l nie op werknemers wat minder as 24 uur per maand vir 'n werkgewer werk van
toepassing is nie, volg dit dat werknemers wat n tweede beroep by n tweede
werkgewer vir minder as 24 uur per maand beoefen, nie die beskerming van Hoofstuk

IT met betrekking tot daardie ure sal geniet nie.

2 Wet op Werkure. Bundesgesetzblatt 10 June 1994 No 33: 1170-1177:
<http://www.ilo.org/dyn/natlex/docs/ WEBTEXT/37814/64928/E94DEU01.HTM#div02 >

1 Van Jaarsveld & Van Eck 2006: 68-70.

' South African Government Information. Mediaverklaring uitgereik deur die Minister van Arbeid,
Membathisi Mdladlana, op 17 Oktober 2000 by die bekendstelling van 'n verslag oor die vermindering
van werkure tot 40: <http://www.info.gov.za/speeches/2000/001106340p1002.htm.>

2.3 Vervanging, verandering of wysiging van basiese diensvoorwaardes

Artikel 4 van die Wet bepaal dat n basiese diensvoorwaarde n beding van enige
dienskontrak uitmaak, behalwe vir soverre n ander wet 'n beding bevat wat vir die
werknemer gunstiger is, of die basiese diensvoorwaarde vervang, verander of
uitgesluit is ooreenkomstig die bepalings van die Wet, of n beding van die
dienskontrak vir die werknemer gunstiger is as die basiese diensvoorwaarde. In die
groenskrif wat die Wet voorafgegaan het, word die behoefte om minimumstandaarde
en die buigsaamheid wat deur die arbeidsmark vereis word, te balanseer, as
uitgangspunt geneem. Die vasstel en afdwing van minimum voorwaardes en
voorsiening vir uitsonderings word voorgestel as die twee belangrikste aspekte van

“regulated flexibility”."

2.3.1 Gunstiger bedinge

Dit word algemeen aanvaar dat 'n “gunstiger” beding soos bedoel in artikel 4(c) wat
werkure aanbetref objektief verwys na minder as die vasgestelde werkure, en nie
voorsiening maak vir die subjektiewe oordeel van n werknemer dat langer ure vir

hom of haar in sy of haar omstandighede inderdaad gunstiger sou wees nie.

In Jooste v Kohler Packaging Ltd'® maak die Hof die stelling dat die Wet sosiale
wetgewing daarstel ten einde minimum diensvoorwaardes vir werknemers vas te stel.

Partye is nie geregtig om uit te kontrakteer uit die bepalings van die Wet nie."’

Die Wet'® spesifiseer uitdruklik wysigings wat met betrekking tot werkure by
ooreenkoms tussen werkgewers en werknemers toegelaat word, byvoorbeeld dat die
gewone werkure van werknemers wat die publiek bedien met vyftien minute per dag

tot 'n maksimum van 60 minute per week verleng mag word."

1> South African Government Information. Minimum Standards Directorate Policy Proposals for a New
Employment Standards Statute Green Paper 13-02-1996 Opsomming par 4.1-4.2, Hoofstuk A Inleiding
par 4: <http://www.info.gov.za/greenpapers/1996/labour.htm>; Du Toit et a/ 2006: 509-510.

' Jooste v Kohler Packaging Ltd 2004 25 ILJ 121 LC.

7 Jooste v Kohler Packaging Ltd 2004: par 3.5-3.6.

'8 Wet op Basiese Diensvoorwaardes: artikels 167-171.

1 Van Jaarsveld & Van Eck 2006: par 368; Du Toit et al 2006: 524-525 par 2.5.

Teen die agtergrond van die beskermingsdoelwit van die wetgewing, die verklaarde
doelwit om die standaard-werkweek verder te verkort,”® die bepaling in artikel 10(b)
wat werkgewers kategories verbied om werknemers te versoek of toe te laat om meer
as tien ure oortyd per week te werk en die pertinente stipulering van toegelate
afwykings met betrekking tot die vermeerdering van werktyd, is die vermelde

benadering waarskynlik korrek.
2.3.2 Kollektiewe ooreenkoms

Die Wet laat verder spesifick omskrewe wysigings by kollektiewe ooreenkoms toe.”'
Wat werkure aanbetref, word toegelaat dat n kollektiewe ooreenkoms bepaal dat
werknemers se gewone werkure en oortyd as n gemiddelde oor hoogstens 4 maande
bereken word. Die gemiddelde oortyd oor 'n ooreengekome periode mag nie 5 uur per
week oorskry nie. Oortyd mag ook vir 'n maksimumtydperk van 2 maande in n 12

maande-periode tot 15 uur per week verleng word.?

Bedingingsraadooreenkomste  kan enige van die voorgeskrewe basiese
diensvoorwaardes wysig of uitsluit, behalwe n aantal sogenaamde kernregte.”
Hierdie kernregte beskerm werknemers se veiligheid en gesondheid, sluit die basiese
diensvoorwaardes en bepalings met betrekking tot die standaardwerkweek van 45 uur,
nagwerk, kraam- en siekteverlof, indiensneming van kinders en dwangarbeid en die
bepalings van die Kode vir Goeie Praktyk vir die Reéling van Werktyd™* in, en beperk
vermindering van jaarlikse verlof tot veertien dae. Oortyd kan dus, met inagneming
van die kernregte, verleng word. Die MIBCO hoof-ooreenkoms maak byvoorbeeld
voorsiening vir n proses ingevolge waarvan die Sekretaris van die Streekraad van die

Motornywerheid Bedingingsraad, onderhewig aan die goedkeuring van die

* Wet op Basiese Diensvoorwaardes: artikel 9(3) gelees met Bylaag 1.

! Wet op Basiese Diensvoorwaardes: artikels 49(2), 10(6)(a), 12(1), 27(7) 37(2) en 10(6)(a).

22 Van Jaarsveld & Van Eck 2006: par 369; Du Toit et al 2006: 524-525 par 2.5.

2 Wet op Basiese Diensvoorwaardes: artikel 49(1).

# Kode vir Goeie Praktyk oor die Reéling van Werktyd, Staatskoerant 19453 GK 1440 RK 6342 13-11-
1998.

Streekraad, 'n lisensie kan uitreik wat addisionele oortyd van 10 uur per week tot 'n

maksimum van 60 uur totale oortyd gedurende n tydperk van 4 weke, magtig.”

2.3.3 Ministeriéle bevoegdheid

Die Minister het die bevoegdheid om, onderhewig aan sekere voorwaardes en met die
uitsondering van die diensvoorwaardes wat op die gesondheid en veiligheid van
werknemers, kraamverlof, nagwerk en kinder- en dwangarbeid betrekking het, ten
opsigte van 'n bepaalde kategorie werknemers of werkgewers, of, op versoek van n
werkgewer of werkgewersorganisasie, ten opsigte van 'n bepaalde werkgewer of
werknemer, deur middel van 'n vasstelling enige basiese diensvoorwaarde in die Wet
te wysig of uit te sluit. Met betrekking tot standaard-werkure is die
wysigingsbevoegdheid van die Minister onderhewig daaraan dat die betrokke
werknemers se gewone werkure, oortyd, rusperiodes en jaarlikse verlof in geheel
meer gunstig vir die werknemers sal wees as die basiese diensvoorwaardes wat
hierdie aspekte reguleer. Daarbenewens moet 'n kollektiewe ooreenkoms die wysiging
steun, of, indien die meerderheid van die werknemers in die betrokke sektor nie aan n
vakbond behoort nie, moet die wysiging deur die operasionele omstandighede van die

sektor genoodsaak word, of op die landbou- of sekuriteitsektor van toepassing wees.”°

n Vasstelling ingevolge die bevoegdheid wat hierdie artikel verleen, kan op aansoek
van 'n werkgewer of werkgewersorganisasie ten opsigte van 'n kategorie werknemers
of 'n werknemer gemaak word slegs indien die aansoek die goedkeuring geniet van die
geregistreerde  vakbond(e) wat die betrokke werknemers of werknemer
verteenwoordig of, indien sodanige toestemming nie verkry is nie, indien die betrokke
werkgewer of werkgewersorganisasie 'n afskrif van die aansoek, met 'n kennisgewing
wat die voorstelle aan die Minister uiteensit, op die betrokke vakbond(e) beteken het
of, waar daar nie vakbondverteenwoordiging is nie, redelike stappe gedoen het om die
aansoek en die feit dat voorleggings aan die Minister gedoen mag word, onder die

. . 2
aandag van die betrokke werknemer of werknemers te bring.”’

% Mibco Hoofooreenkoms: afdeling B klousule5(3):
<http://www.mibco.org.za/main_agreement frame.html.>

* Wet op Basiese Diensvoorwaardes: artikel 50(2)A. Sien ook Van Jaarsveld & Van Eck 2006: par
371; Du Toit et al 2006: 553-555.

" Wet op Basiese Diensvoorwaardes: artikel 50(7). Sien Van Jaarsveld & Van Eck 2006: par 372.

Die implikasie met betrekking tot werkure is dat die Minister ingevolge hierdie
bevoegdheid by magte is om die totale toegelate maksimum werkure van ’n
werknemer te vermeerder slegs deur die toegelate oortyd te vermeerder. Hierdie
bevoegdheid is uitgeoefen in die vasstelling met betrekking tot kleinsake-
ondernemings,*® ingevolge waarvan die maksimum toegelate oortyd van 10 tot 15 uur

per week vermeerder is.”’

In die lig van die benadering van die Wet met betrekking tot die wysiging van basiese
diensvoorwaardes by wyse van individuele ooreenkoms, is dit onwaarskynlik dat
ingevolge hierdie ministeri€le bevoegdheid erkenning gegee sal word aan 'n reg van
werknemers om meer as die maksimum toegelate werktyd ooreenkomstig hulle
persoonlike behoeftes met hulle werkgewers ooreen te kom. Sover vasgestel kon
word, is tot dusvér geen vasstelling ingevolge hierdie bevoegdheid met betrekking tot
n individuele werknemer gemaak nie. Daar is geen riglyne met betrekking tot die
delegasie en administrasie van die vasstelling neergelé wat aanduidend is daarvan dat
die betrokke artikel op ’n algemene proses ingevolge waarvan sodanige reg van
individuele werknemers uitgeoefen kan word, gerig is nie. Dit is insiggewend om die
artikel met artikel 17(1) gelees met artikel 17.1 van die Employment Standards Act,
2000, van toepassing op Ontario in Kanada, te vergelyk. Hierdie artikels maak
spesifiek voorsiening vir 'n toepaslike proses wat beskikbaar is en gevolg moet word
indien n werkgewer en werknemer sou ooreenkom dat die werknemer langer ure sal

werk. >

2.3.4 Sektorale vasstellings

Artikel 51 maak voorsiening vir die vasstelling van basiese diensvoorwaardes deur die

Minister ten opsigte van werknemers in ‘n sektor of area. Die doel van sektorale

* Ministeriéle vasstelling No 1 vir die Klein Besigheid Sektor. Staatskoerant 20587 GK 1295 RK 6659
5-11-1999.

¥ Ministeriéle vasstelling Staatskoerant 22965 GK 1407 R 7234 28-12-2001 vermeerder ingevolge
artikel 50(8)(c) van die Wet die toegelate werktyd van werknemers by gespesifiseede wynkelders met
10 uur per week.

30 Canada Employment Standards Act 2000 Ontario: artikels 17 en 22: <http://www.e-
laws.gov.on.ca/html/statutes/english/elaws_statutes 00e41_e.htm#BK140>;
<http://www.labour.gov.on.ca/english/es/factsheets/fs_hours.html.> Sien par 4.3: 37-38 vn 93
hieronder.

vasstellings is om aan die Minister die geleentheid te gee om minimum
diensvoorwaardes vir sektore van die ekonomie wat nie op 'n kollektiewe basis
georganiseer is nie, vas te stel. Die bepalings van 'n sektorale vasstelling geniet
voorkeur bo die bepalings van die Wet, maar dek nie werknemers op wie n

bedingingsraadooreenkoms oor dieselfde aangeleenthede van toepassing is nie.”'

Voorbeelde van sektorale vasstellings wat in totaal meer werkure as die Wet toelaat, is
die vasstellings van toepassing op plaaswerkers,” bosbouwerkers® en
sekuriteitsbeamptes.”* Werknemers in die eersgenoemde twee sektore mag 45 uur
gewone ure en 15 uur oortyd per week werk, en werknemers in die laasgenoemde

sektor mag 48 gewone ure en 10 uur oortyd per week werk.

3. Die doelwitte van die Wet

3.1 Primére en breé doelwitte

Die doelwitte van die Wet word soos volg in artikel 2 omskryf: “Die doel van hierdie
Wet is om ekonomiese ontwikkeling en maatskaplike geregtigheid te bevorder deur
die primére oogmerke van hierdie Wet te bereik, naamlik (a) om uitvoering te gee aan
die reg op billike arbeidspraktyke wat by artikel 23(1) van die Grondwet verleen is en
daardie reg te re€l (i) deur basiese diensvoorwaardes in te stel en af te dwing; (ii) deur
die verandering van basiese diensvoorwaardes te re€l; (b) om uitvoering te gee aan die
verpligtinge wat deur die Republieck as lidland van die Internasionale

Arbeidsorganisasie opgeloop is.”™

Die Wet is primér binne diensverhoudings van toepassing.® Die minimum
diensvoorwaardes wat deur die Wet daargestel word, het ten doel om werknemers teen

onredelike diensvoorwaardes te beskerm. Die primére doelwitte van die Wet is egter

3! Van Jaarsveld & Van Eck 2006: par 373-374.

*2 Sektorale vasstelling 8: Plaaswerkersektor Staatskoerant 24114 GK 7499 RK 7529 2-12-2002.

33 Sektorale vasstelling 12: Sektorale vasstelling 12: Bosbousektor Suid-Afrika Staatskoerant 28598
GK 219 RK 8419 17-03-2006.

34 Sektorale vasstelling 6: Private Sekuriteitsektor Staatskoerant 22873 GK R1250 RK 7216 30-11-
2001.

3 Sien ook die aanhef van die Wet op Basiese Diensvoorwaardes.

3 Du Toit e al 2006: 509-511; Van Jaarsveld & Van Eck 2006: par 323-331; Grogan 2007: 65-66;
Brassey 1994: 18-19.

gerig op doelwitte met n breér toepassingsveld as bestaande diensverhoudings,
naamlik die bevordering van ekonomiese ontwikkeling en maatskaplike geregtigheid
in die samelewing as geheel. Die implikasie van die breér doelwitte is dat 'n breér
normatiewe benadering met betrekking tot die toepassing van die Wet gevolg moet
word, deurdat maatreéls wat ingevolge die Wet daargestel word, die breér doelwitte

moet dien.

Die feit dat 'n breér normatiewe benadering inderdaad deur die wetgewer nagestreef
word, word deur 'n groenskrif van die Department van Arbeid wat die Wet
voorafgegaan het, gestaaf. Die groenskrif neem as uitgangspunt die behoefte om
minimumstandaarde en die vereiste buigsaamheid van die arbeidsmark te balanseer,
en gee erkenning aan die komplekse verhouding tussen verminderde werkure en
werkverskaffing, asook aan die sosiale meriete van 'n vermindering van werkure. Die
stelling word gemaak dat die wyse waarop enige verandering in werkure
teweeggebring word, met werkverskaffing versoenbaar moet wees, en omstandighede
wat tot werkverliese mag lei, moet vermy.’’ Daarbenewens moet sodanige
vermindering op 'n vermindering van die werklike werktyd van werknemers gerig
wees, en moet dit die potensiaal vir verhoogde produktiwiteit bevorder en die
beperkings van spesifieke sektore met betrekking tot vermindering van werkure, die
moontlikheid van verhoogde koste, asook die behoefte van werknemers om vir

verminderde werkure vergoed te word, in ag neem.

Dit blyk uit 'n mediaverklaring uitgereik deur die Minister van Arbeid ongeveer 3 jaar
na die inwerkingstelling van die Wet, by geleentheid van die bekendstelling van 'n
verslag oor die vermindering van weeklikse werkure tot 40 uur per week, dat die
Suid-Afrikaanse werklikheid sodanige realisering van die doelwitte van die Wet
wesenlik bemoeilik.* Met verwysing na die verslag maak die Minister die stelling dat

werkure slegs onder sekere omstandighede tot die voordeel van werknemers en die

*7 Die werkloosheidspersentasie in Suid-Afrika gedurende die vierde kwartaal van 2008 was 21%:
<http://www.statssa.gov.za/keyindicators/keyindicators.asp.>

¥ South African Government Information. Minimum Standards Directorate Policy Proposals for a New
Employment Standards Statute Green Paper 13-02-1996: Hoofstuk F par 1:
<http://www.info.gov.za/greenpapers/1996/labour.htm>; Du Toit et a/ 2006: 509-510.

3% South African Government Information. Mediaverklaring uitgereik deur die Minister van Arbeid,
Membathisi Mdladlana, op 17 Oktober 2000 by die bekendstelling van 'n verslag oor die vermindering
van werkure tot 40. <http://www.info.gov.za/speeches/2000/001106340p1002.htm.>

ekonomie verder verminder kan word. Eerstens moet daar n afname in ongelyke
inkomstevlakke en armoede wees. Swakbetaalde werknemers sal hulle andersins tot

meer oortyd of tot “moonlighting”*’

wend. Tweedens kan werklike werktyd slegs
verminder word indien daar 'n voldoende aanbod van gekwalifiseerde arbeid is.
Werktyd en opleiding moet dus in samehang oorweeg word. Daar moet verder
gewaak word teen n vermindering van werksekuriteit. In 'n aantal gevalle het die
vermindering van werkure byvoorbeeld daartoe gelei dat van geleentheidswerkers

gebruik gemaak is.

3.2 Artikel 23(1) van die Grondwet

Artikel 23(1) van die Grondwet bepaal dat elkeen n reg op billike arbeidspraktyke
het. Die sub-artikel staan in 'n nou verband met artikel 23(5) wat in die konteks van
artikel 23(2), (3) en (4) wat die reg van werknemers en werkgewers om
onderskeidelik vakbonde en werkgewersorganisasies tot stand te bring, daarby aan te
sluit en aan die werksaamhede van die organisasies deel te neem, 'n reg op kollektiewe
bedinging verskans. Die toepaslike subartikels van artikel 23 word breedvoerig in

hoofstuk 6 van die studie bespreek.*!

3.3 Die Internasionale Arbeidsorganisasie

Die TAO het in 1919 gedurende die opbouperiode wat op die Eerste Weéreldoorlog
gevolg het, tot stand gekom. In 1946 het die IAO die eerste gespesialiseerde
agentskap van die Verenigde Nasies (VN) geword. Die oogmerk van die organisasie
was om die visie te bevorder dat standhoudende vrede slegs gehandhaaf kan word
indien dit op die beskaafde behandeling van werkende mense gebaseer is. Dit word

gedoen deur internasionale arbeidstandaarde daar te stel en te monitor.*

Werkure was sedert die totstandkoming van die IAO ’'n belangrike onderwerp van
standaardstelling. Gedurende die vroe€ industriéle tydperk was dit nie ongewoon dat

mense 14 tot 16 uur per dag gewerk het nie. Die vermindering van werkure, en

“ Die begrip verwys na die beoefening van n tweede beroep.
*! Sien hoofstuk 6: 209-221 hieronder.
2 ILOLEX. ILO Information Leaflet. <http://www.ilo.org/global/About the I1LO/lang--en/index.htm.>

spesifiek 'n 8-uur werkdag, was sedert die middel van die negentiende eeu en veral na
die Eerste Wéreldoorlog een van die mees konstante arbeidseise. Die inleiding van die
grondwet van die IAO noem die regulering van werkure, insluitende die vasstelling
van 'n maksimum werkdag en -week, as voorbeelde van wyses waarop heersende
arbeidsomstandighede wat armoede en ontbering vir groot getalle werkers tot gevolg
het, tot so 'n mate dat wéreldvrede en -harmonie bedreig word, aangespreek kan

word.*

Werkure word deur n hele aantal IAO konvensies gereguleer. Die Hours of Work
(Industry) Convention, 1919* is van toepassing op persone in diens van enige
publieke of privaat industri€le onderneming, met die uitsondering van familie-
ondernemings.* Die Konvensie beperk werkure in die algemeen tot 8 uur per dag en
48 uur per week. Voorsiening word gemaak vir berekening van werkure as n
gemiddelde oor sekere periodes.”® Artikels 3 en 4 maak voorsiening vir sekere
uitsonderings.?” Wanneer 48 uur per week ingevolge hierdie uitsonderings oorskry

word, moet oortydbetaling teen 1'% maal die normale vergoeding betaal word.*®

“ ILOLEX. Constitution of the ILO: <http://www.ilo.org/ilolex/english/constq.htm.>

* ILOLEX. CO001 Hours of Work (Industry) Convention, 1919: <http://www.ilo.org/ilolex/cgi-
lex/convde.pl?C001.>

* Artikel 1 omskryf die term “industrial undertaking” soos volg: “1. For the purpose of this
Convention, the term industrial undertaking includes particularly (a) mines, quarries, and other works
for the extraction of minerals from the earth; (b) industries in which articles are manufactured, altered,
cleaned, repaired, ornamented, finished, adapted for sale, broken up or demolished, or in which
materials are transformed; including shipbuilding and the generation, transformation, and transmission
of electricity or motive power of any kind; (c) construction, reconstruction, maintenance, repair,
alteration, or demolition of any building, railway, tramway, harbour, dock, pier, canal, inland
waterway, road, tunnel, bridge, viaduct, sewer, drain, well, telegraphic or telephonic installation,
electrical undertaking, gas work, waterwork or other work of construction, as well as the preparation
for or laying the foundations of any such work or structure; (d) transport of passengers or goods by
road, rail, sea or inland waterway, including the handling of goods at docks, quays, wharves or
warehouses, but excluding transport by hand.”

% Artikel 2 par c; artikel 5.

7 Artikel 3 bepaal soos volg: “The limit of hours of work prescribed in Article 2 may be exceeded in
case of accident, actual or threatened, or in case of urgent work to be done to machinery or plant, or in
case of force majeure, but only so far as may be necessary to avoid serious interference with the
ordinary working of the undertaking.” Artikel 4 bepaal soos volg: “The limit of hours of work
prescribed in Article 2 may also be exceeded in those processes which are required by reason of the
nature of the process to be carried on continuously by a succession of shifts, subject to the condition
that the working hours shall not exceed fifty-six in the week on the average.”

* Artikel 6(2).

Die Hours of Work (Commerce and Offices) Convention, 1930*° maak die 8-uur
werkdag en 48-uur werkweek ook van toepassing op persone in diens van
kommersiéle- en handelsinstansies, wat pos-, telegraaf- en telefoondienste insluit,
persone in diens van instansies en administratiewe dienste waar werknemers
hoofsaaklik kantoorwerk doen, en persone in diens van gemengde kommersi€le en
industri€le instansies. Voorsiening word gemaak vir sekere permanente en tydelike

uitsonderings.”

Die Forty-Hour Week Convention, 1935°" bepaal dat elke lid van die IAO wat die
Konvensie ratifiseer, die beginsel van 'n 40-uur werkweek, op so n wyse toegepas dat
dit nie 'n verlaging in lewenstandaard tot gevolg het nie, goedkeur, en gepaste
maatreéls sal fasiliteer ten einde hierdie doelwit te bereik. Die Konvensie is spesifiek

op die werkloosheidsprobleem gerig.

Die Weekly Rest (Industry) Convention, 1921°% en die Weekly Rest (Commerce and
Offices) Convention, 1957 stel die algemene standaard dat werknemers n rusperiode

van minstens 24 uur elke 7 dae sal geniet.

¥ ILOLEX. C030 Hours of Work (Commerce and Offices) Convention, 1930:

<http: //www.ilo.org ILOLEX. C030 Hours of Work (Commerce and Offices) Convention, 1930.
/ilolex/cgi-lex/convde.pl?C030.>

%0 Artikel 7 bepaal soos volg: “Regulations made by public authority shall determine

1. The permanent exceptions which may be allowed for (a) certain classes of persons whose work is
inherently intermittent, such as caretakers and persons employed to look after working premises and
warehouses; (b) classes of persons directly engaged in preparatory or complementary work which must
necessarily be carried on outside the limits laid down for the hours of work of the rest of the persons
employed in the establishment; (c¢) shops and other establishments where the nature of the work, the
size of the population or the number of persons employed render inapplicable the working hours fixed
in Articles 3 and 4.

2. The temporary exceptions which may be granted in the following cases:

(a) in case of accident, actual or threatened, force majeure, or urgent work to machinery or plant, but
only so far as may be necessary to avoid serious interference with the ordinary working of the
establishment; (b) in order to prevent the loss of perishable goods or avoid endangering the technical
results of the work; (c) in order to allow for special work such as stocktaking and the preparation of
balance sheets, settlement days, liquidations, and the balancing and closing of accounts;

(d) in order to enable establishments to deal with cases of abnormal pressure of work due to special
circumstances, in so far as the employer cannot ordinarily be expected to resort to other measures.

3. Save as regards paragraph 2(a), the regulations made under this Article shall determine the number
of additional hours of work which may be allowed in the day and, in respect of temporary exceptions,
in the year.

4. The rate of pay for the additional hours of work permitted under paragraph 2(b), (c) and (d) of this
Article shall not be less than one-and-a-quarter times the regular rate.”

STILOLEX. €047 Forty-Hour Week Convention, 1935:
<http://www.ilo.org/ilolex/cgi-lex/convde.pl?C047.>

2 ILOLEX. CO014 Weekly Rest (Industry) Convention, 1921: <http://www.ilo.org/ilolex/cgi-
lex/convde.pl?C014.>

Die Holidays with Pay Convention (Revised) 1970°* bepaal dat die werknemers op
wie die Konvensie van toepassing is, geregtig is op jaarlikse betaalde vakansieverlof

van minstens drie werksweke.

Die Night Work Convention 1990 definieer nagwerk as werk verrig gedurende n
ononderbroke periode van sewe uur wat die tydperk vanaf middernag tot 5 vm insluit,

en vereis sekere maatreéls ter beskerming van nagwerkers.

Die Part-Time Work Convention 1994°° vereis dat deeltydse werkers dieselfde
beskerming, basiese lone en sosiale sekuriteit as voltydse werkers in 'n vergelykbare

posisie sal geniet, asook soortgelyke werksomstandighede.

In 1998 is 'n deklarasie met betrekking tot fundamentele beginsels en regte by die
werk aangeneem. Die deklarasie verbind alle lidlande, ongeag ratifikasie al dan nie
van die relevante konvensies, tot die respektering en bevordering van regte en
beginsels in 4 kategorie€, naamlik vryheid van assosiasie, die effektiewe erkenning
van die reg op kollektiewe bedinging, die uitskakeling van gedwonge arbeid en
kinderarbeid en die uitskakeling van diskriminasie in arbeidsverband. Die deklarasie
maak dit duidelik dat hierdie regte universeel is en op alle state en mense van
toepassing is, ongeag die vlak van ekonomiese ontwikkeling. Dit gee erkenning aan
die benadering dat ekonomiese ontwikkeling alleen nie genoeg is om geregtigheid en
sosiale vooruitgang te verseker en armoede uit te wis nie. Ooreenkomstig n
opvolgprosedure word lande wat een of meer van die kernkonvensies nie geratifiseer
het nie, jaarliks versoek om verslag te doen met betrekking tot die status van die

betrokke beginsels en regte binne hulle grense.”’

S ILOLEX. C106 Weekly Rest (Commerce and Offices) Convention, 1957:
<http://www.ilo.org/ilolex/cgi-lex/convde.pl?C106.>

> ILOLEX. C132 Holidays with Pay Convention (Revised), 1970: <http://www.ilo.org/ilolex/cgi-
lex/convde.pl?C132.>

> ILOLEX. C171 Night Work Convention, 1990: <http://www.ilo.org/ilolex/cgi-lex/convde.pl?C171.>
S ILOLEX. C175 Part-Time Work Convention, 1994: <http://www.ilo.org/ilolex/cgi-
lex/convde.pl?C175.>

" ILOLEX. ILO Declaration on Fundamental Principles and Rights at Work, 1998:
<http://www.ilo.org/declaration/thedeclaration/lang--en/index.htm.>

Volgens Rubio®® is die terugkeer gedurende die negentigerjare na die aanvanklike
fokus op die beskerming van fundamentele arbeidsregte meegebring deur interne en
eksterne kritiek oor verskeie dekades, gekombineer met dramatiese politicke en
ekonomiese veranderinge wat die relevansie van die uitgebreide politicke doelwitte

van die IAO uitgedaag het en wat 'n weerstand by lidstate opgebou het.

Die TAO se sosiale beleidstelling, aldus Rubio, was gerig deur drie verweefde
konsepte wat minder haalbaar geword het sedert n golf van ekonomiese krisis die
wéreld in 1970 en daarna getref het. Eerstens is die IAO tot Keynesiese ekonomiese
beginsels verbind. Hierdie beginsels is in die grondwet van die IAO asook in die
Deklarasie van Philadelphia®  geinstitusionaliseer en plaas die klem op
staatsinmenging in die arbeidsmag en 'n herverdelingsbeleid, in teenstelling met die
meer resente ekonomiese siening wat markgesentreerde oplossings voorstaan. Hierdie
beginsels is mettertyd deur geindustrialiseerde lande wat, gedeeltelik as gevolg van
die aanneem van IAO Konvensies, tot hoé-koste arbeidsbeleide verbind is,

bevraagteken.

Tweedens het die IAO se beleid om internasionale instrumente te gebruik om die weg
na sosiale vooruitgang te definieer, gelei tot konvensies wat hoévlakverpligtinge oplé,
soms buite verhouding met die ekonomiese omstandighede van state. Dit het gelei tot
n rigiditeit wat die aanpasbaarheid by ekonomiese realiteite aan bande gelé het.
Daarbenewens het hierdie konvensies uitermate groot kostes met betrekking tot die
afdwing van die betrokke standaarde vir regerings meegebring. Groter arbeidskoste is

ook vir privaat-ondernemings meegebring.

Die derde konsep is die beleid om konvensies in uitgebreide besonderhede op te stel,
wat eweneens aanpasbaarheid by veranderde ekonomiese omstandighede aan bande

gelé het.

>¥ Rubio 1998-1999: 232.

Y ILOLEX. Declaration of Philadelphia:
<http://www.ilo.org/public/english/bureau/inf/download/brochure/pdf/page5.pdf.>
5 Rubio 1998-1999: 215. Sien Drobny 1988: 12-50.

Rubio verwys na gevolgtrekkings van ekonome dat uitgebreide eenvormige
internasionale regulering in die weg van ekonomiese groei en reéle
arbeidsmarkresultate mag staan.®’ Hy kom tot die gevolgtrekking dat die IAO op die
inbreukmaking op basiese arbeidsregte en op menseregte in die algemeen, wat steeds

in groot dele van die wéreld aan die orde van die dag is, behoort te fokus.®*

Internasionale standaarde deur die IAO gestel, spruit uit n internasionale besorgdheid
ten opsigte van n spesificke arbeidsaangeleentheid.®® n Lae ratifikasiepersentasie van
'n aanvaarde standaard beinvloed uiteraard die effektiwiteit van die standaardstelling

en laat vrae met betrekking tot die legitimiteit van die betrokke standaard ontstaan.

Tot op hede is Konvensie 1 deur 52 en Konvensie 30 deur 30 van die 182 lidstate
geratifiseer. Die laaste ratifikasies was onderskeidelik in 1988 en 1985. Konvensie 47
is deur 14 lande geratifiseer. Geen van die vermelde konvensies wat werkure reguleer,

is deur Suid-Afrika geratifiseer nie.**

Die lae ratifikasiepersentasie van sekere konvensies van die IAO het tot intensiewe
debat en ondersoeke na die redes waarom state nie bereid is om die konvensies te

ratifiseer nie, gelei.

Die TAO het ondersoek ingestel spesifiek met betrekking tot die lae
ratifikasiepersentasie van Konvensies 1 en 30. Die vraagstuk word breedvoerig

aangespreek in n verslag met betrekking tot werkure wat in 2005 saamgestel is.®’

*! Rubio 1998-1999: 234.

%2 Rubio 1998-1999: 236.

% Nadat 'n aangeleentheid op die agenda van die volgende Internasionale Arbeidskonferensie geplaas
is, word 'n verslag wat die bestaande wetgewing en praktyke in die verskillende lidlande ten opsigte
van die betrokke aangeleentheid uiteensit en ontleed, deur die Internasionale Arbeidskantoor voorberei
en gesirkuleer. 'n Tweede verslag word dan voorberei en by 'n tweede konferensie gedebatteer. 'n
Voorgestelde standaard met betrekking tot die aangeleentheid kan dan met n 2/3 meerderheid van
stemme aanvaar word. Lidstate moet enige konvensie wat by die Internasionale Arbeidskongres
aanvaar is, aan die relevante nasionale instansie voorlé vir ratifikasie, waardeur die staat die konvensie
as n bindende regsinstrument sal aanvaar en onderwerp sal wees aan monitering deur die IAO van die
toepassing van die konvensie deur die betrokke staat. Ratifikasie is vrywillig: ILOLEX. How
international labour standards are created:

<http://www.ilo.org/global/What we_do/InternationalLabourStandards/Introduction/creation/lang--
en/index.htm.>

% ILOLEX. Ratifications: <http://www.ilo.org/ilolex/english/newratframeE.htm >

% ILOLEX. 2005 Hours of Work General Survey: <http://www.ilo.org/ilolex/english/surveyq.htm.>

Die verslag wys veral die volgende faktore as die vernaamste struikelblokke in die
pad van ratifisering uit, te wete vrees vir internasionale kompetisie, kommer na die
weéreldoorlog dat intensiewe produksie om vernietigde bates op te bou aan bande gelé
sou word, ekonomiese probleme in die na-oorlogtydperk, die wye toepassingsveld van
die konvensies in samehang met die kompleksiteit van die aangeleentheid en die
verskillende benaderings wat deur die verskillende state gevolg is, en onvoldoende

voorsiening vir uitsonderings.®®

Met verwysing na Aanbeveling 116 van 1962,°” wat hierna bespreek sal word, merk
die verslag op dat daar wel 'n geleidelike beweging na verminderde werkure
plaasgevind het, maar deur middel van geleidelike aanpassing ooreenkomstig sosio-
ekonomiese omstandighede, deur vrye kollektiewe bedinging en deur moontlikhede te
skep vir tydelike variasies, soms gekombineer met progressiewe vlakke van
oortydbetaling.®® Die verslag verwys na die ontleding van nuwe neigings met
betrekking tot werkure wat in 'n onlangse IAO publikasie Working time and workers’
preferences in industrialized countries: Finding the balance gedoen is. Die ontleding
toon aan dat gedurende die laaste dekades in die meeste geindustrialiseerde
samelewings die historiese neiging tot 'n progressiewe standaardisering van werktyd
plek gemaak het vir 'n diversifikasie, desentralisasie en individualisasie van werkure.
Dit was die gevolg van druk van 'n aantal faktore. Eerstens het verandering in
huishoudelike en demografiese strukture n rol gespeel, in besonder die verskuiwing
van manlike broodwinner-huishoudings na dubbelverdiener-huishoudings, die proses
van globalisering en die gepaardgaande toename in kompetisie, die ontwikkeling van
inligting en kommunikasietegnologie, en verbruikerseise in die 24-uur ekonomie.
Individuele werkers se spesifieke behoeftes en voorkeure met betrekking tot werktyd
is mettertyd gereflekteer in werktyd-ooreenkomste wat wissel van konvensionele
permanente werk tot fleksie-tyd, tydbankrekenings en gemiddelde werktyd oor
tydperke van tot 'n jaar. Hierdie nuwe metodes het dikwels langer werkure tot gevolg.
Terwyl sommige werkers aktief hierdie langer ure verkies, het ander geen keuse as

om die ure te aanvaar nie. Die opmerking word gemaak dat daar n risiko ten opsigte

5 ILOLEX. 2005 Hours of Work General Survey: par 15-20.

7 ILOLEX. Reduction of Hours of Work Recommendation R116, 1962:
<http://www.ilo.org/ilolex/english/recdisp1.htm.>

S ILOLEX. 2005 Hours of Work General Survey: par 21 tot 24.
<http://www.ilo.org/ilolex/english/surveyq.htm.>

van uitermate lang werkure aan die kompetisie tussen veral professionele werkers
verbonde is, aangesien die aantal ure wat hulle werk dikwels as prestasie geévalueer
word. Dit is verder dikwels meer voordelig vir werkgewers om oortyd te vergoed as
om meer werkers aan te stel. Veral werkers met 'n lae inkomste verwelkom dikwels
hierdie strategie. Die implikasie is dat n redelike vlak van inkomste-sekuriteit 'n
belangrike voorvereiste is vir die implementering van 'n werktydbeleid wat uitermate

lang ure suksesvol ontmoedig. *

Die verslag verwys verder na studies onder andere deur die Organisasie vir
Ekonomiese Samewerking en Ontwikkeling en die Weéreldbank wat aandui dat
werkers en werkgewers n wye diskresie behoort te hé om werktyd te onderhandel.
Die studies toon aan dat werkmagte, asook werkplekke, uiteenlopend van aard is en
dat n “one-size-fits-all”’-benadering nie aan te beveel is nie. Die proses moet slegs
gestruktureer word deur algemene reéls wat met die handhawing van
minimumstandaarde ten opsigte van veiligheid en gesondheid verband hou.”® Die
Weéreldbank in sy World Development Report 2005 toon aan dat verbeterde
werksomstandighede in ontwikkelde lande geleidelik en hand aan hand met algemene
ekonomiese vooruitgang ontwikkel het. Pogings om dieselfde of hoér standaarde in
lande in n vroe€¢ stadium van eckonomiese ontwikkeling en met n swakker
afdwingingskapasiteit toe te pas, lei dikwels tot swak en selfs perverse resultate.
Wanneer regulasies uit pas is met plaaslike werklikhede, kan die prys vir hoé
beskermingsvlakke vir werkers wat gereguleerde beskerming geniet, wees dat
beskerming en geleenthede 'n groter groep werkers ontsé word.”' Die gevolgtrekking
word gemaak dat 'n balans tussen besigheidsvereistes en die behoeftes van
werknemers werktydbeleide wat vyf dimensies aanspreek, vereis. Hierdie dimensies is
die bevordering van veiligheid en gesondheid, ondersteuning van werkers met

betrekking tot die nakoming van gesinsverantwoordelikhede, die aanmoediging van

5 Messenger 2004: 2 en 45.

" ILOLEX. 2005 Hours of Work General Survey: par 25 en 26.
<http://www.ilo.org/ilolex/english/surveyq.htm.>

"' World Development Report 2005: 144-145:
<http://siteresources.worldbank.org/INTWDR2005/Resources/09 WDR_Ch07.pdf.>

geslagsgelykheid, bevordering van produktiwiteit en die fasilitering van werkerskeuse

en -invloed met betrekking tot werkure.

Gedurende die tydperk 1995 tot 2002 het die TAO alle standaarde wat voor 1985
aangeneem is, met die uitsondering van die fundamentele konvensies, hersien, ten
einde vas te stel of die standaarde aangepas behoort te word. Ten opsigte van die 71
standaarde, die fundamentele konvensies ingesluit, wat as “up-to-date” geklassifiseer
is, is aktiewe bevordering aanbeveel. Wat werkure aanbetref, is die konvensies wat
onderskeidelik naweekrustydperke vereis en op deeltydse werkers betrekking het,

<

asook Aanbeveling 116 van 1962 as “up-to-date instruments” geklassifiseer. Aan
Konvensies 1, 30, 132 en 98 is interimstatus toegeken.73 Die konvensies beklee steeds

hierdie status.

Aanbeveling 116 van 1962 is veel minder voorskriftelik as Konvensies 1 en 30. Die
aanbeveling behels dat lidstate aangemoedig word om met inagneming van die
ekonomiese en sosiale omstandighede van die onderskeie state en onderskeie
industrie€ verminderde werktyd progressief na te streef. Voorsiening word gemaak vir
oortyd teen oortydbetaling bo en behalwe die uitsonderings waarvoor in Konvensies 1
en 30 voorsiening gemaak word.”* Daar word aanbeveel dat die bevoegde owerheid
die mees verteenwoordigende werkgewers- en werknemersorganisasies met

betrekking tot die beperking en vergoeding van oortyd sal raadpleeg.”

Teen hierdie agtergrond word die stelling gemaak dat die spesifiecke wyse waarop
artikels 9 en 10 van die Wet werkure reé€l nie voorskriftelik is ten einde uitvoering te
gee aan die verpligtinge wat deur die Republiek as lidland van die IAO opgeloop is

nie. Hierdie studie sal inderdaad aantoon dat in die Suid-Afrikaanse konteks

2 ILOLEX. 2005 Hours of Work General Survey: par 30-31:
<http://www.ilo.org/ilolex/english/surveyq.htm.>

7 ILOLEX List of conventions and recommendations by subject and status given by the Governing
Body. <http://www.ilo.org/ilolex/english/subjectE.htm.>

™ ILOLEX. Reduction of Hours of Work Recommendation R116, 1962: par 11, 16 en 19:
<http://www.ilo.org/ilolex/english/recdispl.htm.> In par 11 word normale werkure soos volg
gedefinieer: “normal hours of work shall mean, for the purpose of this Recommendation, the number of
hours fixed in each country by or in pursuance of laws or regulations, collective agreements or
arbitration awards, or, where not so fixed, the number of hours in excess of which any time worked is
remunerated at overtime rates or forms an exception to the recognised rules or custom of the
establishment or of the process concerned.”

" ILOLEX. Reduction of Hours of Work Recommendation R116, 1962: par 20(1)(e):
<http://www.ilo.org/ilolex/english/recdisp1.htm.>

alternatiewe maatreéls getref kan word wat minder inbreuk sal maak op werknemers
se grondwetlike regte, insluitende hulle reg op billike arbeidspraktyke soos bedoel in
artikel 23 van die Grondwet, terwyl werknemers steeds beskerming, en selfs groter
beskerming, ooreenkomstig die fundamentele oogmerke en fokus van die IAO sal

geniet.

Vervolgens sal insiggewende waarnemings gemaak word met betrekking tot die

regulering van werkure in die vermelde ander lidlande van die IAO.

4. Werkure in Amerika, Duitsland, Kanada en die Verenigde Koninkryk

In die publikasie uitgereik deur die IAO na die 93ste sessie van die Internasionale
Arbeidskonferensie in 2005 word die gevolgtrekking gemaak dat die bestaande
beleide en maatreéls met betrekking tot werkure in verskillende lande aandui dat die
numeriese vermindering van normale werkure nie meer n dominante doelwit is nie.
Afhangende van die spesifiecke ekonomiese en sosiale omstandighede in 'n land,
gebruik die regering van die land die vermindering of uitbreiding van werkure as n
belangrike meganisme om ’n verskeidenheid van doelwitte te bereik, insluitende
werkskepping, die skep van 'n balans tussen die werk en gesinslewe van werknemers
en die verhoging van produktiwiteit.”® In sekere lande, veral binne die Europese Unie,

sluit 'n beperking op weeklikse werkure oortyd in, in ander nie.

Aangesien die Suid-Afrikaanse regspraak met betrekking tot die grondwetlike vrae
wat in hierdie studie bespreek sal word mildelik uit die regspraak van Amerika,
Duitsland en Kanada put, en aangesien in die toepassing van artikel 36 in Hoofstuk 7
van die studie na die Engelse bedeling en die oortydmaatreéls wat spesifiek in die
Kanadese staat Ontario van toepassing is, verwys sal word, word die bedelings met
betrekking tot werkure in hierdie onderskeie lande en staat uitgesonder en kortliks
weergegee ten einde te illustreer dat uiteenlopende benaderings met betrekking tot
werkure in die uitvoering van lande se verpligtinge as lidlande van die IAO gevolg

word. Dit val nie binne die bestek van hierdie studie om vas te stel of die doelwitte

"® ILOLEX. Hours of Work: From Fixed to Flexible? ILO Conference Paper 26 October 2005: par 198:
<http://www.ilo.org/global/Themes/Working Conditions/Workingtime/lang--en/docName--
KD00123/index.htm.>

van wetgewende maatreéls in ander lande inderdaad rasioneel verbind is met of deur

die maatreéls bereik word nie.

Kanada het Konvensie 1 in 1935 geratifiseer. Geeneen van die ander vermelde

konvensies is deur enigeen van die vermelde lande geratifiseer nie.

Die posisie met betrekking tot die totale aantal werkure wat in die onderskeie lande
gewerk mag word, wissel van 'n vaste beperking in Duitsland en voorwaardelike
beperkings in sommige Kanadese provinsies tot geen beperkings in Amerika.
Oortydbetaling vir tyd gewerk meer as vasgestelde of ooreengekome standaard-ure is

algemeen van toepassing.
4.1 Amerika’’

In Amerika is daar geen algemene beperking op die totale aantal ure wat gewerk mag
word nie. Met sekere uitsonderings vereis die Fair Labor Standards Act™ ten opsigte
van werknemers op wie die Wet van toepassing is betaling van nie minder nie as die
vasgestelde minimumloon vir elke uur gewerk tot 40 uur per week, en 142 maal die
werknemer se betaling per uur vir oortyd. Oortyd is ure gewerk meer as die standaard

40 uur per week.”

Amerikaanse arbeidstatistiek toon aan dat gedurende 2007 werknemers gemiddeld 7.6

uur gewerk het op die dae waarop hulle gewerk het. Voltydse manlike werknemers

77 Die werkloosheidspersentasie in Amerika in 2008 was 5.8%: U.S. Department of Labor, Bureau of
Labor Statistics. Division of International Labor Comparisons:
<http://www.bls.gov/ilc/intl_unemployment_rates_monthly.htm.>

78 Fair Labor Standards Act 1938: <http://www.dol.gov/esa/whd/flsa.>

7 Die federale minimumloon vir werknemers op wie die Wet van toepassing is, is $5.85 per uur vanaf
Julie 24, 2007, $6.55 per uur effektief vanaf Julie 24, 2008 en $7.25 per uur effektief vanaf Julie 24,
2009. Werknemers wat werk vir ondernemings wat werknemers het wat werk doen in verband met
interstaat-handel en wat n jaarlikse besigheidsomvang van minstens $500 000 het, individuele
werknemers wat werk doen wat verband hou met interstaat-handel, werknemers wat werk vir hospitale,
besighede wat mediese dienste aan inwoners verskaf, skole en staats-agentskappe, werknemers wat
deur middel van hulle werk betrokke is by interstaat-handel of die produksie van handelsgoedere,
asook huiswerkers wat aan sekere voorwaardes voldoen, word deur die Wer gedek. Artikels 13(a)l en
13(a)(17) sluit bona fide uitvoerende-, administratiewe-, professionele- en buite-verkoopswerknemers
wat aan sekere voorwaardes met betrekking tot hulle werksverpligtinge voldoen en wat 'n salaris
verdien van nie minder as $455 per week nie, uit van die toepassing van die bepalings ten opsigte van
minimumlone en oortydbetaling: US Department of Labor. Coverage under the FLSA:
<http://www.dol.gov/esa/whd/regs/compliance/whdfs14.pdf.>

het op n werkdag gemiddeld 8.21 uur gewerk, en voltydse vroulike werknemers 7.81
uur. Ongeveer 40% van vroue was deeltydse werkers. Die gemiddelde werkure van
alle manlike werknemers was 7.89 uur per werkdag en van vroulike werknemers 7.2
uur per werkdag.®® Wanneer in ag geneem word dat wetgewing nie n minimum
jaarlikse betaalde verloftydperk vasstel nie en dat Amerikaners besonder min
vakansieverlof neem, is dit duidelik dat werkure in Amerika relatief gesproke

besonder lank is.

Drago, met verwysing na die tydperk 1970 tot 1997, kom tot die gevolgtrekking dat
die onderskeid tussen diegene wat korter ure werk en diegene wat besonder lang ure
werk groter geword het. Die persentasie vroue wat minder as 30 uur per week werk,
het byvoorbeeld van 15.5% tot 20.5%, en die persentasie mans van 5.2% tot 10.8%
toegeneem. Terselfdertyd het die persentasie vroue wat minstens 50 uur per week
werk van 4.5% tot 9.6%, en die persentasie mans van 21% tot 25.2% toegeneem. Hy
kom verder tot die gevolgtrekking dat die verskil in werkure gedeeltelik deur

werknemerskeuse en gedeeltelik deur werkgewerseise teweeggebring is. *!

4.2 Duitsland®

Duitsland is 'n voorbeeld van 'n land wat deur 'n redelike vlak van inkomste-sekuriteit
te handhaaf, voldoen aan die voorvereiste vir die implementering van 'n werktydbeleid

wat uitermate lang werkure suksesvol ontmoedig.

Die volgende bepalings van die Duitse Wet op Werkure® is relevant. Artikel 2(1)
definieer werkure soos volg: “Hours of work means the hours from the beginning to
the